
Ambasada James Entwistle da Babban Jami’in Harkokin Jakadanci, Jeff Hawkins ne, tare da tsofaffin daliban Shirin Shugabanci na
Mandela Washington, daga Nijeriya, a ranar 15 ga watan Oktobar 2014, Ayo Durodola ne ya dauko hoton.

Ina godiya Jeff, bisa ga irin yadda ka gabatar da ni, da kuma gayyatarmu da ka yi, a wannan yammacin. Mafi yawanku za ku tafi gida ne, da zarar an kammala wannan bikin,
amma, Jeff da Annie, sun karrama ni, da uwargidata, Pam, yayinda, mu muna nan, a Lagos, domin mu baKin ofis ne, da aka gayyato, zuwa wajen lifayar cin abincin dare,
wadanda kuma za su tsaya, har lokacin karya kumallo! A bar maganar wasa, a gaskiya, mun yi murna da wannan karimei.

Har ila yau, ina son, in yi godiya ga daukacin ma’aikatan babba da Karamin ofishin jakadanci, da suka dage wajen ganin an tsara wannan al’amari na dalibcin shirin Mandela
YALI, da kuma wannan taron, na Lagos, da ya dauki tsawon mako guda. Ina godiya!

Shirin na dalibcin Mandela YALI, yanzu shekararsa biyu, amma, yana daga cikin manyan shirin musayar shugabancin matasa, na Kasar Amirka, a nahiyar Afrika. Kamar
kuma yadda ku ka sani ne, mafi yawan masu ziyartar Kasar Amirka, ba su saduwa da Shugaba Obama, ko Uwargidan Shugaban Kasa, Michelle Obama, ko kuma Sakataren
Gwamnati, Kerry. Amma, ku kun yi, ba don komai ba, sai don kuna gungun wadansu mutane na musamman. Sun nuna sha’awarku, matuKa, da kuma ayyukan da kuke yi.

Na tabbata, mutane, da dama, sun fada ma ku cewa, kune rukuncin Kungiyoyin al’'umma, da ‘yan kasuwa da kuma shugabannin harkokin siyasar Nijeriya, nan gaba. Ni ma
nan, ina fada ma ku cewa, kune shugabannin Nijeriya, a yau. Abinda na fi sha’awa, game da ku shine, babu daya daga cikinku, dake jiran wani ya ba ku wata damar da za ku
yi wani al’amari gagarumi — tuni kun fara tabbatar da gudanar da su.

Bari in bayar da misali da kadan daga cikinsu:
Amaka Osarieme Nwaokolo, na aiwatar da wani aikin gwaji, a Abuja, domin bayar da muhallin da ya dace, ga iyalai har 300.

Adepeju Jaiyeoba, na shugabantar bunKasa harkokin kasuwancin Kayayyakin Haihuwa, domin tabbatar wa da matan wadansu yankunan karkarar Nijeriya cewa, suna da
damar samun kayayyakin ceto rayuka, a lokacin haihuwa.

I[jeoma Idika, wadda ita ce mai Karancin shekaru, a shirin na dalibcin Mandela Washington, na gudanar da harkokin wata gidauniya, mai suna Teenz Global Foundation,
Kungiyar dake bayar da jagoranci, da shawarwari, da kuma tallafin harkokin ilmi ga matasa.

Adegboyega Adewolu, na amfani da matsayinsa, na Mai Bayar da Shawara ta Musamman ga Gwamnan Jihar Ogun, wajen inganta tsoma bakin matasa, ga harkokin siyasa.
Chundung Ashley Dauda, na sake maido da martabar harkokin jibintar juna, a tsakanin al’'ummar Musulmi da Kiristoci.
Ehiaghe Rita Omovbude, na amfani da al’adun gargajiya, wajen ilmantarwa da kuma Kara wa matasa Kwarin gwiwa.

A kuma Ofishin Jakadancin dake Abuja, da kuma Karamin Ofishin Jakadancin dake Lagos, muna bayar da himma, wajen zabo jama’a, daga ko’ina, cikin fadin Kasa, domin
halartar wannan shirin na dalibcin YALI, ciki har da matasa daga garuruwan Maiduguri, da Sokoto, da Ibadan, da kuma Fatakwal. Mukan dangana ya zuwa ga maza da mata,
daga kowane sashen jama’a, na Nijeriya, domin tabbatar da an wakilcin duk wani jinsin jama’ar Nijeriya.

Wannan kuma ba wata riya ba ce. Shirin Dalibcin YALIL ba sai don Kara ma ku Kwarin gwiwa ba, kadai, a matsayin da kuke da shi. Wani al’amari ne, na jama’a da dama.
Abinda kuma yake da sha’awa, game da wannan shirin shine, yana sada zumuncin ku, da jama’a da kuma Kungiyoyi, a Kasar Amirka; yana hada ku da manyan Kungiyoyin
haziKan ‘yan Nijeriya, har 50, da kuma haziKan shugabanni, matasa, 450, daga kowane lungu na nahiyar Afrika. Kuma wani al’amari ne, dake hada Abuja zuwa Kinshasa, da
Sokoto zuwa Bangui, da Maiduguri zuwa Lusaka, da Fatakwal zuwa Maseru, da Ibadan zuwa Dakar, da kuma Lagos zuwa Petoria.

Abinda manyan shugabanni suka da shi, a tsakaninsu — ya-Allah a wajen ayyukansu, na diflomasiyya ne, ko siyasa, ko aikin Kungiyoyin al’umma, ko kasuwanci — shine
suna Kulla zumunci da Kawance da mutanen da ba a tsammanin za a yi aiki da su. Suna musayar dabaru, da albarkatu da kuma sanayya. Kuma wannan shine abinda ya sa
suka shahara. Wannan shine abinda ya sa suka yi fice, a dukan abinda suke yi, fiye da idan suna su

kadai.

Mun tattara ku ne, a nan, Lagos, a wannan makon, domin sake jadadda cewa masaniyar da kuka samu, ta fi ta tattakin da ku ka yi, ta makonni shida, zuwa Kasar Amirka,
wannan wani mafari ne ga abinda muke tsammanin zai dauki tsawon rayuwa, tare da manyan shugabannin wannan zamanin.

A daren yau kuma, mun tattara ku baki daya — dukan wadanda suka halarcin shirin — na da mu roKe ku, da ku kasance a wannan gagarumin shirin, da kuma irin kyawawan
ayyukan da wadannan matasan ke yi. Kada ku damu, ba ina roKonku abin hannunku ba ne. Wannan bude asusu ba ne. Ina roKon abinda ya fi naira ne. Ina rokon abinda ku
kadai ne, za ku iya bayarwa.

Muna da bukatar da za mu yunKura, mu kuma tallafa wa wadannan daliban. Muna da buaktar da za mu dauke su aikin Kungiyoyinsu. Muna bukatar da za mu Kara ma su
Kwarin gwiwa, da ganin sun samu Kwarin gwiwar, a ayyukan da suke yi. Wannan kuma shine tabbacin abinda ya kamata, a rayuwa. Mun zabo ku ne, domin ganin
haziKancinku, a fadin Nijeriya. Ina kuma tabbatar ma ku da cewa, duk abinda kuke son yi, na bayar da gudunmawar samun nasararku; to, za su bayar, linkin-ba-linki, fiye da
na ku.

Kuma ina da wani roKon. An fara gudanar da aikin yin rajistar wadanda za su samu takardun wannan dalibcin, na badi, wanda za a kammala, a ranar 5 ga watan Nuwamba.
Don haka, idan kun san wadansu matasan Nijeriya, da suka yi fice, game da gagaruman ayyukan shugabanci, to, don Allah, ku taimaka ma su, su nema.

Kasar Amirka da Nijeriya na da tunani iri daya, a harkokin kasuwanci da bunKasa tattalin arziki, da inganta harkokin mulkin demokradiya, da kuma tabbatar da harkokin
tsaro, da kuma ciyar da harkokin ilmi da kiwon lafiya gaba. Nijeriya na daga cikin manyan Kawayen Amirka, a nahiyar Afrika. Kamar kuma yadda muka gani, a kwanan nan,
lokacin da aka shawo kan bullowar cutar Ebola, wani gagarumin abinda ya kamata a yi, a Nijeriya, musamman irin yadda muke aiki tare.

Muna bukatar da mu ci gajiyar irin wannan yunKurin da muka gani, ta bayar da himmar yaKar cutar ta Ebola, da kuma irin Karfi da Karfen da muka hada, da basirar da muka
gani, a wannan rukunin na shugabannin matasa, na Kalubalantar sauran al’amurra kamar:

« Kawar da cutar shan inna, har abada.

¢ Ilmantar da kowane yaro.

« Inganta harkokin kiwon lafiya, ga kowace al’umma.

» Taimaka wa bunKasar harkokin kasuwanci da wadatar iyalai.

« Dorewar al’amurra da kuma gudanarsu.

Kuma bari in fede biri har wutsiya — Kasar Amirka na bukatar Nijeriya ta samu nasarar yadar ta’addanci, kuma a shirye muke, da mu taimaka wa duk wani KoKarinta.

Watanni hudu, daga yau, Nijeriya za ta gudanar da zaben shugaban Kasa. Kasar Amirka na goyon bayan duk wani zabe na adalci da nuna gaskiya da tsoma bakin kowa da
kuma zaman lumana. A matsayin abokanmu, kuma Kawaye, na yi ta rokon ‘yan siyasa, da su fito fili, su yi alkawarin Kalubalantar tarzoma. Kafofin watsa labaru da sauran
jama’a na iya yin wannan: tabbatar da ko dan takara na bukatar Kuri’arku, dole ko sai ta, ko sai ya yi alkawarin cewa, ba za su bayar da shawara ba, ko haddasa, ko amince da
tarzoma, kafin zaben da lokacin da bayansa ba.

Kalubalar dake fuskantar ‘yan Nijeriya, na da yawa, amma, kuma akwai dama, mai yawa, ta ci gaba, da bunKasa da samun nasara. Hakika, ina tsaye a gabanku ne, a matsayin
wani mai fatan alheri ga baKar-fata, ba tare da wani shakku ba, game da cewa ana iya fuskantar duk wata Kalubalen da za ta kare ma na samun makoma mai amfani. Nijeriya

ba ta wata abokiyar da ta wuce Kasar Amirka, ko kuma wata gagarumar Kawa, fiye da Kasar ta Amirka, wanda dangantakarmu za ta habaka, a shekaru masu zuwa.

Wannan kuma, ba wai Kawance a tsakanin gwamnatoci ne kadai ba. Kawance ne, tsakanin jama’ar Amirka da na Nijeriya. Ina godiya ga daukacin tsofaffin daliban wannan
shiri na Mandela YALI, saboda sadaukar da kansu, wannan Kawance. Kuma ga sauranku, don Allah, a rungume mu.

Na gode.



